Colosenses
¢Jesucristoga Tayta Diospa wamranchu?

¢Cay pachacho y janaj pachachopis Jesuschu
mas munayniyoj caycan?
¢Pitaj isquirbiran? Apostol Pablumi yanapajnin
Timoteo mosuwan ishcan cartacuran.
¢Picunapdtajisquirbiran? Cay cartataisquirbiran
Colosas siudécho caycaj erménucunapdmi. Chay
ermdnucunaga llapan-japuymi mana Israel runa-

cunalla caran. Colosas siuddga Ffeso siudépita
pachac pichga chuncan (150) kilodmetruchOnOmi
caycaran. Laodicea marcacho caj ermdnucunawan
rucanacuypa liguinanpami cay cartata apachiran

(4.16).
¢Imaytaj isquirbiran? Romachona carsilcho cay-

cashanpitami wata 61 d.C. wichan cay cartata
isquirbiran.

¢Imataj cay cartacho caycan? Epafras caran
willacur Pabluta purishej. Pay caran Colosas
siuddpitami. Paymi Colosaschdga inlisyata ca-
macdchiran. Epafrasga Pabluta watucur willa-
paran Colosas inlisyacho imanépis caycashanta
(1.7,8). Pablo quiquinga manami imaypis Colosas-
man aywaranchu (2.1).

Cay cartacho niycan yachacushanta mana
gongaypa goyananpami (1.23; 2.6-16; 3.1).
Pullancamaga ermdnucunata willapaycan alli
willacuyta chasquicushan rasun caj cashantami
(1.11-22; 2.2, 3, 6, 7, 9-15). Nircur willapaycan
waquin yachachicojcuna imandpis cawashanta.
Waquin yachachicojcunaga laycunata yapaj «Ama

tOpaychu», «ama micuychu», «ama yataychu» nir
(2.21).

Capitulo 3 y 4-cho rimaycan Tayta Dios
munashanno caway imano cashantapis.
Manami «cayno-wacno ruray» nishanta cumlirchu
cawananchi. Chaypa ruquin Tayta Jesucristo
cawarircur munayninwan yanapdmaptinchimi
allillata rurar cawanchi (3.1). Chaynomi
cawananchiinlisyacho y wasinchichdpis. Manami
japallan  shuyni cawacunanpdchu niycan.
Pablo niycan «cuyapdnacuy» «tantiyachinacuy»
«perdunanacuy» «cuyanacuy» nirmi. (3.12-4.6).

Capitulo 4.7-18 Colosascho caj erménucunata
Pablo wamayaycan. Nircur dispidicuycan.

Carta gallaycunan

1-2 Colosas siudécho caycaj erménucuna:

Noga Pablumi gamcunaman cay cartata
apachimo. Timoteopis sallidunta apachicamunimi.
Nogataga Jesucristupa apostulnin candpaj Tayta
Diosninchimi acramasha. Tayta Diosninchi, [y
Taytanchi Jesucristo] cuyapaycushunqui ari alli
cawanayquipaj.

Ermdnucunapaj Pablo Tayta Diosta marfiacushan

3Jesucristupa papénin Tayta Diosta gamcunapaj
cada  mafacuylldmi  simri  agradésicuyca.
4 Nogacunaga mayashcami Jesucristuman
yaracurcaycashayquita, ermanucunatapis
cuyarcaycashayquita. 5> Chayno cawarcaycanqui
Tayta Diospa Naupancho imaycamapis
cawanayquipaj cashayquita musyarmi.
Tayta  Diospa  faupancho  cawanayquipaj

cashayquitaga musyashcanqui Jesucristupa
alli willacuyninta chasquicurmi. 6 Jesucristupa
alli willacuynin gamcunaman chayamushanga

may-chaymanpis mayacaycanmi. Chay alli
willacuyta chasquicurmi runacuna allina
cawarcaycan. Gamcunapis Jesucristupa

alli willacuyninta chasquicushayquipita-
pachami musyashcanqui Tayta Dios cuyapécoj
cashanta. 7 Chay alli willacuytaga gamcunata
willapar yachachishurayqui erméanunchi

Epafrasmi.” Paymi nogata willac&shimaran.
Jesucristupa sirbejnin carmi gamcunatapis
willapdshurayqui alli cawayta tarinayquipaj.
8  Epafras chayaycamurmi willamasha
Espiritu Santu yanapashuptiqui fiyupa cuyacoj
caycashayquitapis.

9 Chayta musyashé junajpita-pachami waran-
waran gamcunapaj Tayta Diosta mafacuyca.
Chaynopis mafacuycd Espiritu Santu yachayta
goycushunayquipaj, Tayta Diospa bulunténinta
musyanayquipaj. 19 Chaynami pay munashanno
imaypis cawanquipaj. Gamcunaga cawanquipaj
Tayta Diosta manchapacurmi, pay munashanta
rurarmi. 11 Tayta Diosta mafacurcayca
munayninwan  yanapdashunayquipaj, llapan
rurashayquicunapis alli llojshipashunayquipaj;
ima pésashuptiquipis pasinsacur mana yamacaypa
yaracunayquipaj. 12 Chayndpami cushicushpayqui
Tayta Diosninchita agradésicunquipaj. Paymi
salbasha-cashunqui acrashan cajcunawan iwal
achicyaycaj syélucho cawanayquipaj. 13 Paymi

* 1:7 Col. 4.12; Film. 23

salbamashcanchi chacajpa munaynincho
caycajta.” Nircorga Cuyay Wamranpa
maquinmanna churamashcanchi. 14 Chay Cuyay
Wamran Jesucristo yawarninta jichashanpitami
Tayta Diosninchi juchanchicunata perdunar
salbamashcanchi.*

Jesucristo llapanpitapis mas munayniyoj

cashan

15Tayta Diosta imaypis mana ricasha captinchipis,

wamran Jesucristumi musyachimanchi pay
imano cashantapis.

Payga caycarannami Tayta Dios manaraj imata
camaptinpis.

16 Paywanmi Tayta Diosga camaran llapan ima-
aycatapis

syélucho cajcunata cay pachacho cajcunata,

ricacajcunata mana ricacajcunata,

munayniyoj anjilcunata, espiritucunatapis.™

Llapantapis camaran Jesucristuwanmi y paypa
maquincho cananpémi.

17 Imapis manaraj captinmi Jesucristoga mayna
caycaran.

Tayta Dios llapan camashancunapis Jesucristupa
maquinchomi caycan.™

18 Jesucristumi inlisyapa mandajnin car juc cuer-
pupa umanno caycan.

Inlisyanami cuerpuno caycanchi.
Paypitami inlisyaga cuerpuno cawaycan.™
Chaypémi rimir-puntatapis cawarimusha.*

* 1:13 Efe. 612 * 1:14 Efe. 1.7 * 1:16 Efe. 612  1:17

Juan 1.1-3, 18; Heb. 1.2-3 © 1:18 Efe. 1.22-23; 415 — 1:18
Hech. 26.23; Apoc. 1.5

ChaynOpaml Paypa maquillancho llapanpis cay-

an.
19 Tayta Diosninchéga quiquinmi camacdchiran
payno Jesucristupis cananpaj.
20 Jesucristu-raycumi Tayta Diosninchéga llapan
camashancunatapis alli ricaycan.
Jesucristo cruscho wanhur yawarninta
mashtashanpitami
cay pachacho cajcunatapis syélucho cajcunatapis
Diosninchéga alli ricaycan.™
21 Naupataga mana allicunata rurarmi,
juchallayquicho cawar Tayta Diospita carucho
y contran caycarayqui. 22 Cananmi ichanga
Jesucristo wafiuyninpa Diosninchi chasquishu-
rayqui, paypa NaupanchOna gamcuna juchaynaj
canayquipaj. 23 Naupancho imaycamapis
cawananchipdga Jesucristuman imaypis yéracur
alli willacuyninta wiyacur cawashun. Payman
chaynolla ydracushpayquega imaycamapis paypa
Naupanchomi cawanquipaj. Chay alli willacuytaga
may-chaychdpis willacurcaycanmi. Nogapis chay
willacuyta willacuycémi.

Nacarpis Pablo Tayta Diospa alli willacuyninta

willacushan _ )
24 Jesucristupa willacuyninta runacuna

chasquicuptinmi  willacushdpita  runacuna
Nacachimaptinpis mana llaquicdchu.  Jesucristo
gamcunapaj hacashannOmi nogapis gamcuna-
raycu facar cushisha caycd. 25 Gamcunata
cuyaparmi Tayta Diosga churamasha
gamcunata yanapdndpaj. Chaymi Pay

* 1:20 Efe. 2.16

musyachimashancunata musyaycaché.*
26 Unayga chaycunata runacuna manami
musyaranchu. Cananmi ichanga payman

yaracojcunata Tayta Diosninchi musyachishana
imano cashantapis. 27 Chaymi musyanchi, mana
Israel runacuna caycaptiquipis gamcunawan
Jesucristo caycashanta. Chayndpami musyanchi
may-chaypita carpis Tayta Diospa haupanman
chayananchipaj cashanta.

28Nogacunaga Jesucristupita willacurmi llapan
runacunata sumaj tantiyachir willapaycé. Sumaj
yachaycéiché Jesucristuta chasquicojcuna Tayta
Dios munashanno cawananpaj. 29 Chaypéami
imano  facarpis Jesucristo munayninwan
yanapamaptin willacur puriyca.

2

1 Nacashdta gamcuna musyanquiman.
Nacaycd gamcunapaj, Laodicea® marcacho
caycaj ermadanucunapaj, waquin mana rejsimaj
erménucunapdpis. 2 Nacarpis nogaga mafiacuycé
gamcuna balurchanayquipaj, jucniqui-
jucniquipis cuyanacur alli  canayquipaj,
Tayta Diosman yaracunayquipaj, willacuyninta

sumaj tantiyacunayquipaj. Chaynoparami
musyanquipaj Naupata Tayta Dioslla
musyashancunata. Chayga caycan Jesucristo
llapanpaj shamushanmi. 3 Jesucristunami

tantiyachimanchi Tayta Dios yachaj cashanta,
imapaj buluntinin cashantapis. 4 Chayndga
niyca alli shimillanpa parlar pipis mana

* 1:25 Efe.3.2 T 2:1 Apoc. 3.14-22

engafiashunayquipdmi. 5 Nogaga gamcunawan
mana carpis mana gongaypami gamcunapaj
yarparaycd. Mana cachaycuypa Jesucristuman
yaracushayquita musyarmi fiyupa cushicuyca.

Jesucristuta chasquicur alli cawaytana taris-

hanchi
6 Chaymi Jesucristupa alli willacuyninta

chasquisha caycarnaga pay munashannoéllana
caway. 7 Juc yoOra sumaj sapichasha
caycajnipis wasipa simintun sumaj perga
tacyasha caycajnopis llapan shonguyquipa
Jesucristullamanna yéracuy. Yachacushayquinolla
llapayquipis alli caway. Diosninchita imay Orapis
agradeésicur caway.

8 Cuydd pipis llutanta riguergachishun-
quiman. Llutan  yachachicojcunaga
manami Jesucristupdchu willacun. Chaypa
ruquenga quiquincunapa yarpayllanpitami,
yachachishdpita mas juc castatami yachachin.”
9 Jesucristo cay pachacho cawashpanpis
quiquinmi Diosninchi caran. 10 Gamcunapis
Jesucristuman ydracur paypa maquinchOmi
caycanqui. Paypa maquincho carga manami

masta nistanquinachu. Jesucristoga mas
munayniyojmi caycan ricacaj mana ricacaj
munayniyojcunapitapis. 11 Jesucristuta
chasquicushayquipita sefialashanOnami

carcaycanqui. Sefialasha canayquipdga manami
runachu cuerpuyquicho sefialashurayqui. Chaypa
ruquenga Jesucristumi shonguyqui munashanta
mana ruranayquipaj shuntashushpayqui

* 2:8 Gal. 4.3,9

sefialashurayqui. 12 Bautisacushpayquimi
Jesucristo pampasha cashanno jucha ruraypaj
wafiushanfna  carcaycanqui. Chaynopis
Jesucristo  wafiushanpita cawarimushannomi
gamcunapis cawarimushanona carcaycanqui.
Chayno carcaycanqui munayniyoj Tayta
Diosman yéracurmi. Paymi Jesucristutapis
cawarachimusha.™ 13 Naupataga jucha
rurayllacho cawarmi wafiushano caycarayqui.
Chaypis Jesucristu-raycumi Tayta Diosninchi
perdunasha-cashunqui. Chaymi Jesucristuta
cawarachimushanno gamcunatapis mushoj
cawaytana gosha-cashunqui.® 14 Tayta Diosga
mandamintuncunata mana cumliptinchi
castigamananchipdmi caran. Ichanga mana casti-
gasha cananchipami Jesucristo cruscho wafiuran.
ChaynOpami llapan jucha rurashanchicunapita
Tayta Dios perdunamashcanchi.® 15 Chayno
perdunamashpanchimi Tayta Diosga ricacaj
mana ricacaj munayniyojcunata binsisha.
Chay munayniyojcunataga Jesucristo cruscho
waliuyninpami llapanchi ricaycaptinchi
manacajman churasha.

Llutanyachachicojcunata mana chasquinanpaj

cashan
16 Chaymi ama cédsupaychu llutan yachachico-

jcuna micushayqui upushayqui-janan,
fistacuna-janan, lullu quillacuna-janan,
sdbadu  jamay junajcuna-janan  imatapis
nishuptiqui.” 17 Chaycunaga shamunanpaj

* 2:12 Rom. 64  2:13 Efe.21-5 = 2:14 Efe.2.15  2:16
Rom. 14.1-6

caycajpa llantuyninnoéllami casha. Cananmi
ichanga Jesucristo quiquinna shamusha.
18 Chayno caycaptenga ama cdasupaychu
llutan yachachicojcuna jitapashuptiqui.
Paycunaga santu-tucushpan nin Tayta
Diosninchita adurananchipdga anjilcunataraj
adurananchipdmi. «Tayta Diosninchi suyfiuynécho
ribilamasha» nirpis llullacuycanmi.  Chayno
nishpanga quiquincunapa yarpaynillanpitami
yachachin. 19 Chay llutan yachachicojcunaga
manami Jesucristuwan jucnayllanéchu caycan.
Jesucristoga inlisyapaj caycan cuerpupa
umannomi. Mogunchicunata ancunchicuna
cuerpunchicho  jucllachacasha  cashannomi
noganchipis  Jesucristuwan  jucllachacasha
caycanchi paypa maquincho cananchipaj.
Chaynopami Diosninchi munashannona
cawaycanchi.*

20 Jesucristo cruscho wafiuyninpami gamcunaga
paywan jucnayllantna caycanqui. Manami
espiritucunapa munayninchodnachu caycanqui.
Chauraga ¢imanirtaj cay pachacho runacuna
yarpaynillanpita yachachishantardga chasquir-
caycanqui? ¢Imanirtaj wiyacurcaycanqui®
21 «jChayta ama tOpaychu! jCayta wacta ama
micuychu! iTagayta ama ni yatayllapis
yataychu!» nishanta? 22 Paycunaga chayno
yacharcaycéachin yarpaynincunallapitami.
Chay yachachishancunaga pasajllami.
23 Chay vyachachicuycuna allitaga allichari.
Ricachimanchi rispétuwan adurashanta, alli-

* 2:19 Efe. 1.22;4.15-16 * 2:20 Rom. 6.6-11; G4l. 2.19-20

tucur umildi-tucushanta, cuerpunta facachishanta.
Chaypis shongun munashanta cachaytami
ichanga mana camaépacunchu.

3

Jesucristuta chasquicushana car imano
cawananchipaj cashanpis

1 Cananga Jesucristo cawarimushannomi
gamcunapis cawarimushandna carcaycanqui.
Chaymi syélucho caycaj Tayta Dios munashannona
caway-llapa. Chaychoga Jesucristo llapanpépis
munayniyoj car Tayta Diospa deréchu caj-

ladunchomi jamaraycan.™ 2 Imaycamapis
Diosninchi munashanno cawanayquipaj
yarpachacuy. Ama yarpaynachu cay

pachacho runacuna juchata ruraycashanpéga.
3Juchayquicunapita Jesucristo wafiusha captinmi
gamcuna jucha ruraypitaga wafiushanOna
carcaycanqui. Tayta Diosnami Jesucristupa
maquincho puriycéchimanchi. 4 Chaynami

alli cawayta tarichishojniqui Jesucristo™
cutimur llapan ricaycaptin janaj pachaman
pushacushunquipaj. ChaychOnami paypa
Naupancho imaycamapis cawanquipaj.

5 Chaymi ima juchatapis ama ruraynachu.
Majallayquiwan  cacunquiman. Ama
melanaypajcunata ruraychu. Shonguyqui
mana allicunata munashanta ama ruraynachu.
Ricu cayllapdga ama yarpachacuychu. Ricu
cayllapaj yarpachacorga idulucunata adurajnomi

* 3:1 Rom. 6.4-11; Col. 2.12  3:1 Sal. 110.1; Heb. 1.3  3:4
Gal. 2.20: Fil. 1.21

carcaycanqui. 6 Chayno mana alli rurajcunataga

Tayta Dios castigangami.” 7 Gamcunapis
Jesucristuman manaraj ydracorga chaynomi
cawarayqui. 8 Cananmi ichanga amana

chiquicuynachu, mana allita ruranayquipédga
ama yarparaynachu, jucta ama jitapaynachu,
pipa washantapis ama parlaynachu, ganracunat-
apis ama rimaynachu. 9 Ama llullapdnacuynachu.
Canan gamcunaga chayno jucha ruraycunata
cachaycushcanquinami.® 10 Canan gamcunata
mushoj cawaytanami Tayta Dios goshurayqui.™
Tayta Dios imano cashantapis waran-waran
tantiyacuptiquimi pay yanapaycashunqui
munashanno cawanayquipaj. Chayno cawarmi
waran-masllana camamajninchi Tayta Dios
munashanno carcaycanqui.® 11 Chaymi Israel
runa o mana Israel runa cashapis, cuerpunchi
sefialasha o0 sefialdni cashapis, juc-la nasyunpita
0 chunchu cashapis, uyway o libri cashapis
mana imanannapischu. Llapanchitami Tayta
Diosninchéga alli ricaycidmanchi Jesucristuman

yaracushallanchipita. Paypa maquinchomi
llapanchipis cawanchi.

12 Gamcunatapis cuyashushpayquimi
Tayta Diosninchéga acrasha-cashunqui
payllapdna canayquipaj. Chayno caycaptenga
jucniqui-jucniquipis  cuyapénacuy. Pi-
maypdpis alli cay. Ama alli-tucunquichu.
Alli  shimillayquipa piwanpis parlanqui.
Imapitapis pasinsacunqui.” 13 Jucniqui-

* 3:6 Efe.2.3 © 3:9 Efe.4.22  3:10 Efe. 424  3:10 Gén.
1.26;Efe. 210  3:12 Efe. 4.2

jucniquipis pasinsacuy. Jagaydchinacur-imarga
perdunanacuy. ]esucrlsto perdunashushayquino
perdunanacuy ari® 14 Llapanpitapis masga
cuyanacuy ari. Cuyanacorga jucniqui-
jucniquipis juc shongullami cawanquipaj.
15 Jesucristo alli cawayta goshushayquinélla
pi-maywanpis alli caway. Chaypami Diosninchi
acrasha-cashunqui juc shongunolla llapayqui
cawanayquipaj. Chaynopis Tayta Diosninchita

simri agradésicuy. 16 Tayta Jesucristupa
yachachicuyninta imaypis ama gongaychu
ari. Chaymi willapdnacur, tantiyachinacur

jucniqui-jucniquipis  shacydchinacunqui Tayta
Dios yachayta goshushayquino.  Agradésicur
Tayta Diosninchita alabanqui salmucunawan,
imnucunawan, cOrucunawan.

17 Imata rurar, imata parlarpis Tayta
Jesucristo munashannélla caway.  Jesucristo
salbashushayquipita imaypis Tayta Diosninchita

agradésicuy-llapa.”

Ermdnucuna imano cawananp(dpis cashan

18 Majayoj warmicuna, runayquita rispitar
wiyacuy.* Chayno wiyacuy Jesucristuman
yaracushayqui-raycu. 19 Warmiyoj runacuna,

warmiquita cuyay.* Ima mana allitapis ama
ruraychu.

20 Wamracuna, mamayquita taytayquita
rispitar wiyacuy. Chayno cawanayquitami Tayta

Diosninchi munan.* 21 Mama-taytacunapis

* 3:13 Efe. 432 © 3:17 Efe.5.19-20  3:18 Efe. 5.22; 1Ped.
31 ¥ 3:19 Efe.5.25:1Ped. 3.7  3:20 Efe.6.1

wamrayquicunata ~ ama  jagayéchinquichu.”
Jagayachiptiquega llaquishami goyanga.
22 Uywaycuna, cay pachacho caj pa-

trunniqui nishushayquicunata llapanta
wiyacunqui. Ricaycdshushayqui Orallaga ama
aroj-tucunquichu. Chaypa ruquin Tayta

Diosninchi ricaycdshushayquita musyaycarga
llapan buluntiniquiwan arunqui. 23 Manduta
rurarga cushishalla ruranqui, Jesucristo
mandaycdshuptiquino. 24 Jesucristo rasunpa caj
patrunniqui captinmi llapan buluntiniquiwan
arushayquipita syélucho premyuta chasquin-
quipaj. 25 Mana allita rurajcunatami ichanga pi
captinpis mana cuyapaypa jusganga.*

4

1 Patruncuna, uywayniquicunata alli ricar
imachopis yanapanqui. Gamcunapapis syélucho
Patrunniqui caycanmi.™

2 Erménucuna, Diosninchita imaypis mafiacur™
mayaj mayajlla carcaycay. Mafacur payta
agradésicuy. 3 Nogacunapépis Tayta Diosninchita
maflacuy chapata mana churapdmaénanpaj
Jesucristupa alli willacuyninta willacunépaj.
Paypa willacuynenga pipis chasquicojcuna
salbacunanpami caycan. Chay alli willacuyta
willacushépitami  carsilchOpis  wichgarayca.
4 Chaynopis Tayta Diosninchita mafiacuycuy ari
paypa alli willacuyninta sumaj tantiyachindpaj.

* 3:21 Efe. 64  3:25 Deut. 10.17; Efe. 6.5-8 * 4:1 Efe. 6.9
* 4:2 Efe. 6.18-20; Fil. 4.6

> Jesucristuman mana ydracojcunawan alli
caway. Listu camaricushalla caycay paycunatapis
Jesucristupa alli willacuyninta willapénayquipaj.”
6 Willaparga alli shimillayquipa parlapanqui.
Chayn0pis camaricushalla carcaycanqui
pipis  tapushuptiqui alli  shimillayquipa
tantiyachinayquipaj.

Carta ushanan

7 Erménunchi  Tiquico®  chayamurnami
willashunquipaj imano caycashéatapis. Payga
allimi yanapdmasha Jesucristupa willacuyninta
willacupté. 8 Chaymi payta cachaycamo
imano caycashatapis willashunayquipaj.
Paymi shacyachishunquipaj mana cachaycuypa
Diosninchiman yédracunayquipaj.” 9 Paytawan
iwalmi cachaycdm0 marca-masiqui cuyasha
erménunchi Onésimutapis.” Paycunami llapanta
willashunquipaj imano caycho caycashantapis.

10 Carsilcho nogawan caycaj Aristarcopis™
gamcunapaj salidunta apachicaycdmushunquimi.
Bernabépa primun  Marcuspis®  saliidunta
apachicaycdmushunquimi. Pay chayamuptenga alli
jamachinqui. Paypéiga gamcunata willashcénami.
11 Chaynoéllami Justo nishan Jesuspis saltidunta
apachicaycdmun. Chay quimsan Israelcunallami
Jesucristupa willacuyninta willacupté
yanapamasha. Sumaj shacyéchimasha.

* 4:5 Efe.5.16  4:7 Hech. 20.4; 2Tim. 412  4:8 Efe. 6.21-22

* 4:9 Film. 10-12 = 4:10 Hech. 19.29; 27.2;: Film. 24 © 4:10
Hech. 12.12, 25 13.13; 15.37-39

12 Marca-masiqui  Epafraspis™ saliidunta
apachicamushunquimi. Payga Tayta Jesucristuta
allimi sirbin. Paymi gamcunapaj Diosninchita
imaypis mafiacuycan Diosninchi munashanno
cawanayquipaj. 13 Quiquémi musya Epafras
gamcunapawan Laodicea marcacho, Hierapolis
marcacho yéracojcunapaj mafiacushanta.

14 Cuyanacushd médicu Lucaswan™ Demaspis™
saliidunta apachicamunmi.

15 Saltidota goycullay Laodicea marcacho tiyaj
ermanunchicunata. Chaynopis salidota goycullay
Ninfata, wasinman shuntacaj erménucunatapis.
16 Cay cartata liguircacherga apachinqui
Laodiceacho™ caj erménunchicunaman paycunapis
liguichinanpaj. Chaynomi Laodiceaman
apachishd cartata  liguircur  paycunapis
apachimonga gamcuna liguichinayquipaj.

17 Arquipotana™ niy: «Taytanchi Jesucristupa
willacuyninta willacunayquipaj churasha cay-
carga mana guellanaypashi willacunqui» nir.

18 Cay saliidotaga quiquénami isquirbimo.
Gamcunaga mana gongayllapa Tayta
Diosninchita maflacuy présu caycashdpita
llojshinépaj. Tayta Diosninchi llapayquita
cuyapaycullashunqui. [Amén.]

* 412 Col. 1.7;Film. 23 * 4:14 2Tim. 411; Film. 24 = 4:14
OTim. 4.10; Film. 24 © 4:16 Apoc.3.14-22  4:17 Film. 2

